
Kamatayan at Ano ang Susunod

Isang maikling kwento ng Discworld

Akda ni Terry Pratchett

(Copyright © Terry Pratchett 2002)

Nang nasalubungan ni Kamtayan ang pilosopo, sinabi ng pilosopo, na may pagkatuwa: 
“Sa puntong ito, nakikita mo, ako’y parehong patay at di patay.”

May buntung-hininga na nagmula kay Kamatayan.  Hay ‘nako, isa sa mga ‘yon, naisip 
niya.  Magiging tungkol sa quantum na naman ito.  Ikinasusuklam niya ang pag-
aasikaso ng mga pilosopo.  Palagi nilang pinipilit na makalusot.

“Tignan mo,” wika ng pilosopo, habang si Kamatayan, walang kibo, ay pinapanood ang 
buhangin ng buhay niya na umaagos sa orasang-buhangin, “ang lahat ay binubuo ng 
maliliit na butil, na may kakaibang katangian ng pagiging nasa maraming lugar sa isang 
saglit.  Ngunit ang mga bagay na gawa sa mga maliliit na butil ay may hilig na manatili 
sa isang lugar isang saglit, na parang hindi tama ayon sa teoryang quantum.  Maaari ko 
bang ituloy?”

OO, NGUNIT HUWAG MASYADONG MATAGAL, sabi ni Kamatayan, ANG LAHAT AY PANSAMANTALA.  Hindi 
siya lumingon palayo sa pumapatak na buhangin.

“Kung ganun, kapag pinagkasunduan natin na merong di-tiyak na bilang ng mga 
uniberso, nasagutan na ang problema!  Kung may walang-hanggang bilang ng uniberso, 
ang kamang ito ay maaaring nasa ilang milyon sa kanila, sabay-sabay!”

GUMAGALAW BA SIYA?

“Ano?”

Tinanguan ni Kamatayan ang kama.  NARARAMDAMAN MO BANG GUMAGALAW SIYA? sabi niya.

“Hinde, dahil meron rin akong isang milyong bersyon, at... ito ang magandang bahagi... 
sa ilan sa kanila hindi pa ako mamamatay!  Lahat ay posible!”

Tinapik ni Kamatayan ang hawakan ng kanyang karit habang pinag-isipan niya ito.



AT ANG PUNTO MO AY...?

“E, hindi naman ako talaga namamatay, tama?  Hindi ka na katiyakan.”

May buntung-hininga na nagmula kay Kamatayan.  Kalawakan inisip niya.  Iyon ang 
panggulo.  Hindi naman naging ganito sa mga mundong may himpapawid na maulap na 
walang-katapusan.  Ngunit ng makita ng tao ang kalawakang iyon, lumaki ang utak nila 
upang subukang punuin iyon.

“Walang kasagutan, ha?” sabi ng namamatay na pilosopo.  “Nararamdaman ba nating 
may pagka-luma na tayo?”

TUNAY NGANG PALAISIPAN ITO, sabi ni Kamatayan.  Noon nagdasal sila, naisip niya.  Sabagay, 
hindi rin niya natiyak na gumagana ang dasal.  Nag-isip siya ng isang sandali.  AT 
SASAGUTIN KO SA GANITONG PARAAN, dagdag niya.  MAHAL MO ANG ASAWA MO?

“Ano?”

YUNG BABAENG NAG-AALAGA SA IYO.  MAHAL MO SIYA?

“Oo. Siyempre.”

MAKAKAISIP KA BA NG KALAGAYAN NA KUNG SAAN, NA HINDI MAGBABAGO ANG IYONG PERSONAL NA 
KASAYSAYAN SA KAHIT ANONG PARAAN, SA PANAHONG ITO AY DADAMPOT KA NG KUTSILYO AT SASAKSAKIN SIYA? 
sabi ni Kamatayan.  HALIMBAWA?

“Siyempre hindi!”

NGUNIT AYON SA TEORYA MO KAILANGAN ITO.  NAPAKAPOSIBLE IYON SA LOOB NG BATAS-PISIKAL NG UNIBERSO, 
AT SAMAKATUWID AY DAPAT MANGYARI, AT MANGYARI NG MARAMING BESES.  ANG BAWAT SAGLIT AY ISANG 
BILYONG, BILYONG SAGLIT, AT SA MGA SAGLIT NA IYON LAHAT NG BAGAY NA POSIBLE AY HINDI MAIIWASAN. 
LAHAT NG ORAS, SA MAS MADALI O SA MAS NAHUHULI, AY NASA ISANG SAGLIT LAMANG.

“Pero siyempre maaari tayong pumili sa-”

MERON BANG PAGPIPILIAN?  LAHAT NG MAAARING MANGYARI, AY DAPAT MANGYARI.  SINASABI NG TEORYA MO 
NA PARA SA BAWAT UNIBERSO NA MABUBUO PARA SA IYONG ‘HINDI’, AY DAPAT MERONG MABUBUO PARA SA 
IYONG ‘OO’.  NGUNIT SABI MO NA KAHIT KAILANMAY HINDI KA MAKAKAPATAY NG TAO.  YUMAYANIG ANG TELA 
NG SANLIBUTAN SA HARAP NG IYONG NAPAKATIYAK NA KASIGURUHAN.  ANG MORALIDAD MO AY MAGIGING 
PWERSANG KASING-LAKAS NG GRABIDAD.  At, naisip ni Kamatayan, napakaraming kailangang 
sagutin ng kalawakan.

“Tuya ba iyon?”

SA TOTOO, HINDI.  AKO’Y NAMAMANGHA AT NAIINTRIGA, SABI NI KAMATAYAN.  ANG KONSEPTONG INIHARAP 
MO SA AKIN AY NAGPAPATUNAY SA PAGKAROON NG DALAWANG MULA-NOONG MAKA-ALAMAT NA LUGAR.  SA 



KUNG SAAN, MERON ISANG MUNDONG KUNG SAAN LAHAT NG TAO’Y PUMILI SA TAMANG PAGPIPILIAN, ANG 
MARANGAL NA PAGPILIAN, ANG PAGPILIAN NA NAGBIGAY NG PINAKAMATAAS NA KASIYAHAN SA KAPWA NILANG 
NILALANG, SIYEMPRE, IBIG RIN NUNG SABIHIN NA SA KUNG SAAN AY MERONG UMUUSOK NA KAPIRASO NG 
MUNDONG KUNG SAAN HINDI NILA GINAWA IYON...

“Ikaw naman, eh! Alam ko ang gusto mong ipalabas, at kailanma’y hindi ako naniwala 
sa kung anong kalokohang Langit at Impyernong iyan!”

Nandidilim ang kwarto.  Ang asul na kinang sa haba ng karit ni Kamatayan ay naging 
kapansin-pansin.

KAMANGHA-MANGHA, SABI NI KAMATAYAN.  TUNAY NGANG KAMANGHA-MANGHA.  PAYAGAN MO AKONG 
IHARAP ANG ISA PANG MUNGKAHI:  NA KAYO AY WALA KUNDI ISANG SWERTENG URI NG BAKULAW NA 
SINUSUBUKANG INTINDIHIN ANG MGA KAGUSUTAN NG PAGLIKHA SA PAGGAMIT NG WIKANG SUMIBOL UPANG 
MASABI SA ISA’T-ISA KUNG NASAAN ANG HINOG NA PRUTAS?

Naghihingalo, nakayanang sabihin ng pilosopo: “Huwag ka nga magluko-loko.”

ANG NASABI KO AY HINDI SADYANG MAPANIRA, sabi ni Kamatayan.  SA KALAGAYANG ITO, NAPAKARAMI NA 
ANG NAGAWA NINYO.

“Tuluyan na naming natakasan ang mga makalumang pamahiin!”

MABUTI, sabi ni Kamatayan.  GANYAN DAPAT.  GUSTO KO LANG SIGURUHIN.

Sumandal siya ng paharap.

“AT ALAM MO BA ANG TEORYA NA KUNG SAAN ANG KALAGAYAN NG ILANG MALILIIT NA BUTIL AY DI-TIYAK 
HANGGANG SA PANAHONG SILA AY NAOBSERBAHAN?  MADALAS MABANGGIT ANG PUSA SA LOOB NG KAHON.”

“Ah, oo,” sabi ng pilosopo.

MABUTI, wika ni Kamatayan.  Tumayo siya habang nawala ang huling sinag ng liwanag at 
ngumiti.

“NAKIKITA KITA...”

“Kamatayan at Ano ang Susunod” ay unang isinulat para, at lumabas sa Timehunt 
(http://www.timehunt.com/timehunt.html), isang website na palaro na may pasulong 
na serye ng palaisipan.

Sa kabutihang loob ay pinayagan ang L-Space na ilathala ang kwentong ito, ngunit 
inirereseba ni Terry Pratchett ang lahat ng pagpapadami at ibang karapatan sa 
kwentong ito.

http://www.timehunt.com/timehunt.html


(^)

Ang bahaging ito ng L-Space ay inaalagaan ng Mga L-Space Librarians

Ang L-Space Web ay nilikha ng Mga L-Space Librarians
Ang mirror site na ito ay inaalagaan ni Leo Breebart

Filipino translation by (Pagsalin sa Filipino ni) : Melvin Charles O. Dy


	Kamatayan at Ano ang Susunod
	Isang maikling kwento ng Discworld
	Akda ni Terry Pratchett


